
 މރަަދޫ ދއާިރާގެ މެންބރަު އިބްރާހީމް ޝރަީފް{ ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ޤއަުމީ   ކޮމިޓީގެ  `.  ގުޅުންތަކާބެހޭ  ޚާރިޖީ  އެންމެ   46ސަލާމަތާއި  ވަޑައިގެންދެއްވި  ބއަްދަލވުުމަށް  ވަނަ 

އޮތީ   މި  ފުރަތަމަ  މއިަދު  ދަންނވަަން.  މަރުޙަބާ  ރައްޔިތުންގެ    2020އޮކްޓޫބަރު    5ބޭފުޅުންނަށް  ބޭއްވުނު  ގައި 

ވަނަ މއާްދާގެ    115ހޫރއިްޔާގެ ޤާނޫނުއަސާސީގެ  ވަނަ ޖަލްސއާަށް ދވިެހިރއާްޖޭގެ ޖުމް  1ވަނަ ދައުރުގެ    3މަޖިލީހުގެ  

ހުންނަވާ  ޖެނވީާގައި  ވެސް  މިހާރު  އެއީ  މއަްސަލައެއް.  އޮތް  ފޮނުއްވާފައި  ރއަީސުލްޖުމްހޫރިއްޔާ  ދަށުން  )ދ(ގެ 

އޮގަނައިޒޭޝަނުން   ޓްރޭޑް  ވޯލްޑް  މުޙއަްމަދު  އާސިމް  ޑރ.   / ފަރުކަނި  ގ.  ރެޕްރޒެެންޓެޓވިް،  ޕަރމަނަންޓު 

މަޖލިީހުގެ ދވިެހިރއާްޖެ ބެހޭގޮތުން  އެކަމާ  ގަސްތުކުރާތީ  ޢއަްޔަނުކުރުމަށް  މަޤާމަށް  މަންދޫބުގެ  ކަނޑައަޅާ  އަށް 

މަޝްވަރއާަށް އެދިވަޑައިގެންފައި އޮތް މއަްސަލައއެް. އާދެ! މިހާރު ވެސް އަޅުގަނޑުމެން ރުހުން ދީފައި ޖެނީވާގައި  

ހުންނަވަނީ   މި  ރެޕްރޒެެންޓެޓވިަށް  ޕަރމަނަންޓު  އޮގަނައިޒޭޝަން  ހުންނަވާ  ޓްރޭޑް  ވޯލްޑް  ދެން،  އާސިމް. 

ޙަސަން  ހުޅުވާލާނަން.  ފުރުޞަތު  އަޅުގަނޑު  އެހެނވްީމާ  ވާތީ،  ކަމަށް  އެތާ  ހުންނަނީ  މި  ވެސް  ހޑެްކއުަރޓަރ 

 އަޙްމަދު.

 

 ދއާިރާ މެންބަރު ޙަސަން އަޙްމަދު ވާހަކަދެއްކެވުން:އިނގިރައިދޫ 

ކަމަކަށް   ކަމެއް  ދިރާސާކުރަންޖެހވޭަރު  އިތުރަށް  ދެން  ހވީަނީ  އަޅުގަނޑަށް  މުޤައްރިރު.  އިއްޒަތްތެރި  ޝުކުރިއްޔާ 

އަޅުގަނޑު ނުދެކެން. އެއީ ސަބަބަކީ މިހާރު ވެސް ޢއަްޔަނުކޮށްފައި އެ ހުރީ ހަމަ އެހެން ތަންތަނުން ހަމަ އެގޮތަށް 

 ނަގާނުލާ މިކަން ނިންމާލަދިނުމަށް އަޅުގަނޑު ހުށަހަޅަން. އެކަން ކުރަމުންދާތީވެ. އެހެންވީމާ، ވަގުތު 

 

 ރިޔާސަތުން ވާހަކަދެއްކެވުން:

 ޚައިތަމް، އިއޒްަތްތެރި މެންބަރު. 

 

 ދއާިރާ މެންބަރު ޚައިތަމް ވާހަކަދއެްކެވުން:މއަްޗަންގޮޅި ދެކުނު 

އަޅު  ގޮތަށް  ހުށަހެޅއުްވި  އެ  މެންބަރު  އިއްޒަތްތެރި  މުޤައްރިރު.  ވެސް  ޝުކުރއިްޔާ  ކުރިން  ތާއީދުކުރަން.  ގަނޑު 

 އަޅުގަނޑުމެންނަށް ހަމަ ވަރަށް އިންޓެންސްކޮށް އިންޓަރވިއުކުރެވި ނިމިފައި ހުންނެވި ބޭފުޅެއް މި ބޭފޅުާއަކީ.  

 ރިޔާސަތުން ވާހަކަދެއްކެވުން:

އިންޓަ އަޅުގަނޑުމެން  އާސިމްއަކީ  ޑރ.  އެނގިވަޑައިގަންނަވާނެ  އާދެ!  ޝުކުރިއްޔާ.  ބޮޑަށް  ރވިއުކޮށް،  ވަރަށް 

ދިރާސާކޮށް ނިންމަވާފައި އޮތް ބޭފުޅެއް. މިހާރު އއިޒްަތްތެރި މެންބަރު ޙަސަން އަޙްމަދު ހުށހަެޅއުްވީ، އެގޮތުން ވޯލްޑް  

ޓްރޭޑް އޮގަނައިޒޭޝަނަށް ވަކި ބޭފުޅެއް ޢައްޔަނުކުރުމުގެ ބަދަލުގައި އެ ރަށުގައި ހުންނަވާ ބޭފުޅަކު ޢއަްޔަނުކުރަން 

 ގަސްތުކުރއަްވާތީ، އެއީ ދއަުލަތަށް ޚަރަދު ވެސް ކުޑވަާނެ ކަމެއް. އެހެނވްީމާ، އެގޮތަށް ހުށަހެޅި  ރއަީސުލްޖުމްހޫރއިްޔާ

މަންދޫބުގެ  ކަނޑއަަޅުއްވާ  ދވިެހިރއާްޖއެިން  އޮގަނައިޒޭޝަނަށް  ޓްރޭޑް  ވޯލްޑް  އެހެންވީމާ،  އޮތީ.  ތއާީދުލިބިފައި 

ކޮމިޓީގެ   ޢއަްޔަނުކުރުމަށް  އަޙްމަދު  އާސިމް  ޑރ.  ގޮތަށް  މަޤާމަށް  ލިބިފއަިވާ  ތއާީދު  ހުށަހެޅި  ދިނުމަށް  ރުހުން 

)ވޯޓުދެއވްުން(   އެދެން.  ވޯޓުދެއވްުން  ބޭފުޅުން  ފެނިވަޑައިގަންނަވާ  އެގޮތަށް  ދަންނަވާލާނަން.  ވޯޓަށް  އަޅުގަނޑު 

ތް ދެ ކޮމިޓީގެ އިއްތިފާޤުން މި މައްސަލަ ފާސވްއެްޖެ. އާދެ! އެބައި ނިމުނީ. ދެން، ވަރަށް ގިނަ ދވުަސް ވެފައި އޮ

މއަްސަލައެއް އެބއަޮތް. ތިބޭފުޅުންނާ އަޅުގަނޑުމެން ވާނީ ވަރަށް ކުރީއްސުރެ ހިއްސާކޮށްފަ. އެއް މއަްސަލައަކީ ސާކް  

ފޮރިން    2030ވިޝަން   މަޖލިީހުގެ  ބެލުމަށް  ކޮމިޓީގެ  މި  އޮތްތޯ  ކޮމެންޓެއް  ކަރުދާހަށް  އޮތް  އެކުލަވާލާފައި  އިން 

ފޮނވުާފަ ޑިޕާޓްމަންޓުން  ފޮނވުާފއަެއް  ރިލޭޝަންސް  ބޭފުޅަކު  އެއްވެސް  ކޮމެންޓެއް  އެއްވެސް  މއަްސަލައއެް.  އޮތް  އި 

އޮތީ ނިންމާ ހިސާބށަް   ނެތް. އެހެނވްީމާ، މި ވިޝަން ކަރުދާހަށް އަޅުގަނޑުމެން ކޮމެންޓެއް ނެތް ކަމަށް ދެން މި 

އަޅުގަނޑު   ބަލަން  ފެނވިަޑއަިގަންނަވާތޯ  ނިންމުމަށް  އެގޮތަށް  އެހެނވްީމާ،  ޙަސަން  ގޮސްފަ.  ހުޅުވާލާނަން.  ފްލޯރ 

 އަޙްމަދު. 

 

 ދއާިރާ މެންބަރު ޙަސަން އަޙްމަދު ވާހަކަދެއްކެވުން:އިނގިރައިދޫ 

 އަދި ތަންކޮޅއެް ތަފުސީލުކޮށް ވިދާޅވުެދެއްވއަިފިއްޔާ ވަރަށް ރަނގަޅު. 

 

 ރިޔާސަތުން ވާހަކަދެއްކެވުން:

އާ ހަމައަށް ގެންގުޅުއްވާނެ ވިޝަނެއްގެ    2030،  އާދެ! މި މއަްސަލައަކީ ސާކުގެ ފަރާތުން އެ ބޭފުޅުންގެ ވިޝަން

އެ ޖަމާޢަތއާި  ؟ ކަރުދާހެއް އެކުލަވާލާފައި، މި ކޮމިޓއީަށް ކޮމެންޓެއް އޮތްތޯ ނވުަތަ އިޞްލާޙެއް ހުށަހަޅަން ބޭނުންތޯ

ވިޝަން   މި  ތިބޭފުޅުންނަށް  އަޅުގަނޑުމެން  އެހނެވްީމާ،  ގުޅުންހުރި.  ޖަމާޢަތާ  މުޅި  ނޫންނޫން  ގުޅުންހުރި. 

ތިބޭފުޅުން   ބަލަން.  އޮތްތޯ  ކޮމެންޓެއް  ބޭފުޅަކު  އެއްވެސް  ދެން،  ދވުަސްވެއްޖެ.  ވަރަށް  އޮންނަތާ  ހއިްސާކޮށްފައި 

މި   އަޅުގަނޑު  ނެތީމަ  ހުށަހަޅއުވްާފައި  ކޮމެންޓު  ކަމަށް  ނޫން  ބޭނުންފުޅު  ކުރައްވަން  ކޮމެންޓެއް  ކިޔުއްވާލައވްާފައި 

ގެންގުޅުއްވާ އަތްޕުޅުގައި ވާނެ. ޙަސަން ބެލީ. ވިޝަންއަކީ އެބޭފުޅުން  ނެ ތަސައްވުރެއް. އެ ކަރުދާސް ތިބޭފުޅުންގެ 

 ޢަފީފް. 

 

 ވިލުފުށި ދާއިރާގެ މެންބަރު ޙަސަން ޢަފީފް ވާހަކަދއެްކވެުން: 

ކއަްސާލައިގެން ގޮއްސަ   އާދެ! އަޅުގަނޑަށް ހވީަނީ އަޅުގަނޑުމެންނަށް އެ މާ ބޮޑަށް މިހާރު މާ ބޮޑަށް ހނަދާނުން 

އެއަކަށް މާބޮޑު ކޮމެންޓެއް ކުރާކަށް ނެތް.  އަޅުގަނޑު އޭތި ކިޔާލިން. ދެން، އަޅުގަނޑަކަށް  އޮތް ކަމއެްހެން އެއީ. 

އަޅު  ވެސް  ބޭފުޅުން  އިތުރު  ދެން  މިހާރު  އެހެނވްީމާ،  ކޮމެންޓެއް  އޮންނާނީ.  ބައްލވަާފއަިހެން  އެ  ހީވަނީ  ގަނޑަށް 

 ކޮށްފައި ނެތިއްޔާ އޭގެ މާނައަކީ ނެތީއޭ ކޮމެންޓެއް.  

 

 ރިޔާސަތުން ވާހަކަދެއްކެވުން:

   އެހެނވްީމާ، އަޅުގަނޑު މި ދަންނވަަނީ، އެގޮތަށް ހުށަހެޅުއްވީ ކަމަށް އަޅުގަނޑު މި ބަލަނީ. ތއާީދުކުރައްވާ ބޭފުޅަކު.

 

 ދއާިރާ މެންބަރު ޙަސަން އަޙްމަދު ވާހަކަދެއްކެވުން:އިނގިރައިދޫ 

 އަޅުގަނޑު ތއާީދުކުރަން.  

 

 ރިޔާސަތުން ވާހަކަދެއްކެވުން:

އާދެ! އެހެނވްީމާ، އިއްޒަތްތެރި މެންބަރުން ދިރާސާކުރއަވްާފައި ތިޔަ ނިންމވަަނީ، ހުށަހަޅއުްވާ ތާއީދުލިބިފައި މިއޮތީ  

ވިޝަން   ކޮމި  2030ސާކު  އެގޮތަށް މި  ކަމަށް.  ނެތް  ކޮމެންޓެއް  އިޞްލާޙެއް،  ކމޮނެްޓެއް  ހުށަހަޅާނެ  ޓީން 

އޮތީ   ދެން،  ފާސވްއެްޖެ.  އަޣްލަބިއްޔަތުން  ކޮމިޓީގެ  އާދެ!  )ވޯޓުދެއްވުން(  ވޯޓުދެއްވާ!  ބޭފުޅުން  ފެނވިަޑައިގަންނަވާ 

މޯލްޑވިްސް ކަރެކްޝަނަލް ސަރވިސް    ވޒަީފާގެ އޮނިގަނޑު އިޞްލާޙުކުރުމަށް ބޭނުންވާ ގޮތެއް ހުށަހަޅއުވްާފައި އޮތީ

ހިއްސާކުރައްވާފަ.   ވާނެ  ފަރާތުން  އިދާރާގެ  އަޅުގަނޑުމެން  އޮނިގަނޑު  އެ  ބޭފުޅުންނަށް  ތިޔަ  ކުރިން  ވަރަށް  އިން. 

ކޮމިޓީން   މި  ބަދަލު  ގެންނަ  އޮނިގަނޑަށް  ވޒަީފާގެ  މީހުން  އެ  ސަރވިސް.  ކަރެކްޝަނަލް  މޯލްޑވިްސް  އެއީ 

މަޖިލީހުން ހުށަހެޅިފައި ފާސްކޮށްފައި  ކޮމިޓީއަށް  އެހެންވީމާ،  ނިމުނީ.  ފާސްކުރީމަ  ކޮމިޓީން  މި  ފާސްކުރަންޖެހޭ.   

ދވުަހަކަށް   އަންނަ  ދެން  ބައްލަވާލައްވަން  އިތުރަށް  އަދިވެސް  އެހެނވްީމާ،  )ވަގުތުކޮޅަކަށްފަހު(  މއިޮތީ. 

 އަޅުގަނޑުމެންނަށް ލަސވްެސް ކުރވެިދާނެ. ޙަސަން އަޙްމަދު. 

 ރު ޙަސަން އަޙްމަދު ވާހަކަދއެްކެވުން: ދާއިރާގެ މެންބަ

އއެްޗެއް   ހަމަ  އިނގޭތޯ.  ނޫން  ގޯސްވެގެނެއް  ގޮތް  ގެންދާ  އަނެއްހެން  އަޅުގަނޑު  މުޤއަްރިރު،  އިއްޒަތްތެރި 

ހުރީ.   އެހެނިހެން  ދެން،  އިނގޭތޯ.  އެކަނި  ވާހަކަފުޅު  ޢާޡިމްގެ  އޮތީ  އައިސްފައި  މެސެޖުގައި  ވެގެން.  ދަންނަވާލަން 

އަޅުގަނޑަށް  އެހެންނަމވަެސް ލިޔުއްވާލައްވާފައި އޮތިއްޔާ  އެ  މެސެޖުގައި  އެހެން ކަންކަމަށް ވަޑައިގަންނވަާއިރުގައި   ،

އެއީ  ނިންމާލުން  ކަންކަން  ބަލާލާފައި  ރިފްރެޝްކޮށްލާފައި  އަނެއްކާ  އެއްކަލަ  ވިޔަސް،  ދވުަހެއް  ކިތަންމެ  ހވީަނީ 

 ނަވާލީ. ރަނގަޅު ގޮތެއް ކަމަށް ފެންނާތީވެ އެހެންވެ ވާހަކަ ދަން

 

 ރިޔާސަތުން ވާހަކަދެއްކެވުން:

އެއީ   ގޮތަށް.  ތި  ގެންދާނީ  ބައިތަކުގައި  އަންނަ  ދެން  އަޅުގަނޑުމެން  ނޯޓުކޮށްފިން.  ފާހަގަކުރެވިއްޖެ.  ނުކުތާ  ތި 

އަޅުވާލަނީ  މި  މިހާރު  ނޫން.  މއަްސަލައެއް  ގެންދއިުމަކީ  ކަންތައް  ގޮތަކަށް  ކޮންމެ  ފަސޭހަފުޅުވާ  ބޭފުޅުންނަށް 

 ނޑު. )ވަގުތުކޮޅަކަށްފަހު( އާދެ! ޙަސަން ޢަފީފު. އޮނިގަ

 

 ވިލުފުށި ދާއިރާގެ މެންބަރު ޙަސަން ޢަފީފު ވާހަކަދއެްކވެުން: 

ކޮންޓްރެކްޓުގައި   މީހުން  ނަގާ  ކޮންޓްރެކްޓަށް  އިނގޭތޯ.  މުވައޒްަފުންނޭ  ކޮންޓްރެކްޓްސް  ބުނަނީ  މި  މީގައި  މިހާރު 

ޢމަލަުކުރަންޖެހޭ ގޮތް. ދެން، އމެހީުންނަކީ އެހެން ގޮތަކަށް ނަގަން ބޭނުންވާ ބަޔަކު ކަމަށް  އޮންނާނެ އެމީހުންނާ މެދު  

 ވަންޏާ އެމީހުން އެހެން ގޮތަކަށް ނަގާނީ އިނގޭތޯ. 

 

 ރިޔާސަތުން ވާހަކަދެއްކެވުން:

 ޢީސަ.

 

 ކެނދިކުޅުދޫ ދއާިރާ އަޙްމަދު ޢީސާ ވާހަކަދެއްކވެުން: 

ގަނޑު ފާހަގަކޮށްލަން ބޭނުން. އެއް ނުކުތާއކަީ، އެ ބޭފުޅުން އެ ރިފަރ ކޮށްފައި  މިހާރު މީގައި ދެ ނުކުތާއެއް އަޅު

އެއީ   37އިން ޤާނޫނުއަސާސީ   ބުނާކަށެއް.  ވާހަކައެއް  ރެލވަަންޓް މއާްދާއެއް ނޫން  އެއީ ދެން އެހާ  މާއްދާ،  ވަނަ 

ތްގޮތަށް މވުައްޒަފުން ވޒަީފާއަށް  ޤާނޫނުއަސާސީގެ އެހެން އެ ޙައްޤު އޮތަސް ވެސް ވޒަީފާއާ ބެހޭ ގާނޫނުގައި އެކި ގޮ

ޢިނާޔަތްތަކާ  ލިބޭ  މީހުންނަށް  ތިބޭ  ވޒަީފާގައި  ހާލަތްތަކުގައި  އެކި  އެހެނވްީމާ،  ހުންނާނެ.  ބަޔާންކޮށްފައި  ނެގޭކަން 

ބޭނުން، ދއަުލަތުގެ   ފާހަގަކޮށްލަން  ހަމަ އަޅުގަނޑު  ހުރީ. ދެން، އެހެންނަމަވެސް  ތަފާތުކޮށް  ގާނޫނުތަކުން  އެއްޗެހި 

އެ  ތެރޭ އަހަރުން  އަހަރުން  ގެންގުޅޭ  އެބަ  ގޮތުގައި  މުވައްޒަފުންގެ  ކޮންޓްރެކްޓު  ކަމެއް  ޚިލާފު  ގާނޫނާ  ހިނގާ  ގައި 

އެބަތިބި   މވުއަޒްަފުން  ތިބި  ވެފައި  އަހަރު  ދިހަ  އަހަރު،  ހަތް  އަހަރު،  ފަސް  ކޮށްލާ  ކޮށްލަ  އާ  އއެްބަސްވުން 

މެއް. ވޒަީފާއާ ބެހޭ ގާނޫނުގައި ބުނަނީ ކޮންޓްރެކްޓް މވުައްޒަފަކު  ތަންތަނުގައި. އެއީ ވަޒީފާއާ ބެހޭ ގާނޫނާ ޚިލާފު ކަ

ނެގޭނީ، އެއީ ދާއިމީކޮށް އެ ތަނއެްގައި ކުރަންޖެހޭ މަސައްކަތެއް ކުރުމަށް ޓަކައި ކޮންޓްރެކްޓު މވުއަޒްަފަކު ނުނެގޭނެ.  

މިސާލަ  ވާނެ.  ދއާިމީ  އޭނަ  ވއެްޖެއްޔާ  މަސް  ތިން  މވުައްޒަފެއް،  ދާއިމީ  މީހާއަކީ  ވަންޏާ އެ  ކަމަށް  ބުނާ  ކަށް 

މަޤާމެއް.  މި ކޮމިޓީގައި އަބަދު ދާއިމީކޮށް އިންނަ  މަޤާމު. އެއީ  މޒޭުގައި މިސާލަކަށް އަސްމާގެ  މިތަނުގައި އިދާރީ 

ގާނޫނު   އަސްމާއެއް  ގޮތުގައި  މީހެއް  ވަގުތީ  އެހެނވްއެްޖެއްޔާ  ކުރާ.  ކޮމިޓީގައި  މި  މަސައްކަތެއް  ދއާިމީ  އެއީ 

ވޭނެ. އެއީ ގާނޫނާއި ޚިލާފު ކަމެއް. ސވިިލް ސަރވިސްގައި ސްކޫލުތަކުގައި ވެސް އެބަތިބި ހަތް ބުނާގޮތުން ނުގެންގުޅެ 

ކަނޑއަެޅިގެން   ހަމަ  ގާނޫނު،  އެއީ  ވެސް.  މީހުން  ތިބި  ވެފައި  އަހަރު  ފަސް  ވެސް.  މީހުން  ތިބި  ވެފައި  އަހަރު 

ޓުން ކޮށްފައި ހުރި ޙުކުމްތަކަށް ބަލއާިރު ވެސް  ޓްރައިބއިުނަލުން ކޮށްފައި ހުރި ޙުކުމްތަކާއި، ހއަިކޯޓާއި ސުޕްރީމް ކޯ

ދއާިމީކޮށް   ތަނުގައި  އެ  މވުއަޒްަފުން  މި  އަޅުގަނޑުމެންނަށް  ޙަޤީޤަތުގައި  އެހެނވްީމާ،  ނޫން.  ކަމެއް  ކުރެވޭނެ  އެއީ 

ކޮމިޓީއަކަށް    ކުރަންޖެހޭ މަސއަްކަތެއް ކުރުމަށް ޓަކައި ނަގާފައި ތިބޭ މވުައްޒަފުން ދއާިމީ ނުކޮށް ހިފހަައްޓާކަށެއް މި

އާންމުކޮށް   އެއީ  ގަސްކޮށުން  މަގުމަތީގައި  މާލޭ  އިނގޭތޯ.  ދއާިމީކުރާށޭ  ބުނަންޖެހޭނީ  އަޅުގަނޑުމެން  ނުބުނވެޭނެ. 

ދއާިމީ  ނުގެންގުޅެވޭނެ.  މވުައްޒަފަކު  ވަގުތީ  ކުރާށެއް  އެކަން  ވަންޏާ  ކަމަށް  ކަމެއް  ކުރަންޖެހޭ  މުނިސިޕަލްޓީން 

  މވުައްޒަފަކު ގެންގުޅެންޖެހޭނީ.

 

 ރިޔާސަތުން ވާހަކަދެއްކެވުން:

ކޮންޓްރެކްޓު  މިހާރު  ބޭނުންފުޅވުަނި  ބޭފުޅުން  އެ  ތާނގައި  މި  މައްސަލައަކީ  އުޅޭ  މި  ދިމވާެގެން  މި  މީގައި  އާދެ! 

ބޭފުޅުން މި   އެ  ކަމަކީ.  އުޅޭ  ބޭނުނވްެގެން  އެއީ  ދާއިމީކުރަން.  މވުައްޒަފުން  ތިބި ސވިިލް  ގޮތުގައި  މވުައްޒަފުންގެ 

ވިދާޅވުަނީ މި ކޮމިޓީން ކުރިން ފާސްކޮށްފައި ދީފައި އޮތް އުސޫލުގެ ދަށުންނެއް މި ކޮންޓްރެކްޓަށް ތިބި މީހުން ދއާމިީ  

ކުރވެޭނެ މަގެއް ނެތޭ. އެހެންވީމާ، މީގެ އެބއަޮތް ގޮތެއް. އަޅުގަނޑު ދަންނަވާލަފާނަން އެންމެ ފަސޭހަ ގޮތެއް. އއެީ،  

ދވުަހަށް އަޅުގަނޑު މެން ކަރެކްޝަނަލް ސަރވިސް ބޭފުޅުން ގެނެސްގެން އިތުރަށް ސާފުކޮށްގެން... މި އަންނަ ބުދަ 

ސަބަބުން  ނިންމުމއެްގެ  އޮތް  ނިންމާފައި  ކޮމިޓީން  ބޭފުޅުންނަށް،  އެ  އެހެންނަމވަެސް  އާދެ!  )ވަގުތުކޮޅަކަށްފަހު( 

ހެނވްީމާ، އިތުރަށް މަޢުލޫމާތު ހުރަސް އޮތް ކަމަށް ފެނިވަޑައިގެން އަލުން އެ ނިންމުން ބަދަލުކުރަން މި އެދެނީ. އެ

އެ   ނުނިންމާ  މި  އިހަށް  މިއަދު  ހވީަނީ  އަޅުގަނޑަށް  އެހެނވްީމާ،  ހުށަހެޅިދާނެ.  އަޅުގަނޑުމެންނަށް  ސާފުކުރަން 

ބޭފުޅުންނަށް ދަންވާލަނވްީހެން. އޭރުން ރަނގަޅަށް ސާފުކޮށްގެން މަސއަްކަތް ކުރިއަށް ދެވޭނެ. އުޝާމް، އިއްޒަތްތެރި 

 މެންބަރު.

 

 ލިމާލެ ދާއިރާގެ މެންބަރު އަޙްމަދު އުޝާމް ވާހަކަދއެްކެވުން:ވި

އަޅުގަނޑު ހަމަ ފާހަގަކޮށްލަން ބޭނުންވި ނުކުތއާަކީ، މި ސިޓީއަކީ މިއީ މިދިޔަ އަހަރުގެ ޑިސެންބަރުގައި މިތަނަށް 

މިހާރުގެ   ކައިރިވީ.  ވާން  ދވުަސް  އަހަރެއްހާ  ގާތްގަނޑަކަށް  މިހާރު  ސިޓީއެއް.  އޮތް  ތަފާތު  ފޮނުވާފައި  ސްޓޭޓަސް 

ވެސް ވެދާނެ. އާ އޮނިގަނޑެއް ވެސް އވޮެދާނެ. އެ ބޭފުޅުން މިހާރު އެހެން ގޮތަކަށް ޢަމަލުކޮށްފައި ވެސް އޮވެދާނެ. 

މުހިންމު   ސާފުކޮށްލުމަކީ  ގޮތެއް  އޮތް  ވެފައި  މިހާރު  ކުރިން  ނިންމުމުގެ  ގޮތެއް  މީގެ  އަޅުގަނޑުމެން  އެހެނވްީމާ، 

 ކަ ހއިްސާކޮށްލީ. ކަމެއް ކަމަށް ދެކޭތީ އެވާހަ

 

 ރިޔާސަތުން ވާހަކަދެއްކެވުން:

މި އނޮިގަނޑު ދިރާސާކުރުމަށް  ދަންނަވާލަން. ދެން،  ބޭފުޅުންނަށް  މި  ބުރވަވެެނީ  ބޮޑަށް  އާދެ! އަޅުގަނޑަށް ވެސް 

ފއަި ހުށަހެޅިފައި އޮވެ ދެން މި ލަސވްަމުން ލަސވްަމުން މި ދިޔައީ. އެހެނވްީމާ، އަޅުގަނޑުމެން މި ކޮމިޓީން ނިނމްާ 

އެ   ކަމަށް  ނުކުރވެޭތީ  ދއާިމީ  ސްޓާފުން  ކޮންޓްރެކްޓް  ތިބި  މިހާރު  ބޭފުޅުންނަށް  އެ  ދަށުން  ނިންމުމއެްގެ  އޮތް 

ފާސްކުރމީަ   މިތަނުން  އޮނިގަނޑު  މއިޮތީ.  ހުށަހަޅާފައި  ބަދަލުކުރަންތާ  އުސޫލު  އަލުން  ފެނވިަޑއަިގެން  ބޭފުޅުންނަށް 

 ރު ޙަސަން އަޙްމަދށަް ފުރުޞަތު އަރވުާން.  ގެންދވެޭނީ. އަޅުގަނޑު އިއްޒަތްތެރި މެންބަ

 

 ދއާިރާ މެންބަރު ޙަސަން އަޙްމަދު ވާހަކަދެއްކެވުން:އިނގުރައިދޫ 

އިއޒްަތްތެރި މުޤައްރިރު. ކަރެކްޝަން ބޭފުޅުން ގެންނަ ދވުަހު މާލީ ވޒަީރު ނވުަތަ ފިނޭންސްގެ ވެސް  ޝުކުރިއްޔާ 

ގެނއަުން މުހިންމު ކަމަށް އަޅުގަނޑު ދެކެން. އަޅުގަނޑު ހުށަހަޅަން ފިނޭންސް މިނިސްޓްރީގެ  ކޮންމވެެސް ބޭފުޅެއް 

ސަބަބަކީ އެ  ގެނައުމަށް.  އެދވުަހު  ވެސް  ވާތީ ބޭފުޅަކު  ކަމަކަށް  ކުރަންޖެހޭ  ޚަރަދެއް  މާލއިްޔއާިން  ދއަުލަތުގެ   

ހަމއަެކަނި ކަރެކްޝަނުން އެކަނި އެ ބުނާ އއެްޗަކަށް ބަދަލުގައި އެ ބޭފުޅުން ވެސް ގެނެއްސަ މއިަށް ވާހަކަދއެްކުން  

 މުހިންމު ކަމަށް ފެނންާތީ އަޅުގަނޑު އެގޮތަށް ހުށަހަޅަން. 

 ރިޔާސަތުން ވާހަކަދެއްކެވުން:

 ޝުކުރއިްޔާ. އިއޒްަތްތެރި މެންބަރު ޢީސާ.

 

 ކެނދިކުޅުދޫ ދއާިރާ މެންބަރު އަޙްމަދު ޢީސާ ވާހަކަދެއްކވެުން:

ވާހަކަ.   ގެންނަ  ބަލާލަން  ސްޓޭޓަސް  މިހާރުގެ  ކަރެކްޝަންސް  ވިދާޅުވއެްޖެ  ބޭފުޅުން  ގިނަ  އަނއެްހެން  އަޅުގަނޑު، 

އަމުދު އަދި  ނުކުރަން.  އިންކާރެއް  އެއަކަށް  އެހާ އަޅުގަނޑު  ވިދާޅވުިހެން  އުޝާމް  މެންބަރު  އިއްޒަތްތެރި  ން 

އަޅުގަނޑުގެ   އެކަމަކު  މުހިންމު.  ބަލާލުން  ސްޓޭޓަސް  މިހާރުގެ  ވެއްޖެއްޔާ  ސިޓީއެއް  އޮތް  ދވުަސވްެފައި 

ދއާިމީކޮށް  ނުބުނެވޭނެއޭ  ކޮމިޓީއަކަށް  މި  ނުގެނޔެަސް،  ގެނަޔަސް  ބޭފުޅުން  އެ  އަޅުގަނޑުމެން  އަރގިއުމަންޓަކީ 

އި ކުރަން އޮންނަ މަސައްކަތެއް ކުރުމަށް ޓަކައި ނަގާފައި ތިބޭ ބޔަަކު ދއާިމީ ނުކޮށް ބަހައްޓާށެކޭ. ނުބުނެވޭނެ އެތަނުގަ 

އުފެދޭ   ދެން  ނޫން،  އެހެނެއް  ނުކުރވެޭނެ.  އެކަމެއް  އެހެނވްީމާ،  ވާހަކައެއް.  ޚިލާފު  ގާނޫނާ  އެއީ  ކޮމިޓއީަށް.  މި 

އެހެނވްއެްޖެއް  ކިހިނއެްހއެްޔޭ  ދެން  އިނގޭތޯ.  ސވުާލަކީ  ކުރވެޭނެ  އއަުޓްސޯސްކޮށްގެން  ކުރާނީ.  ކަންކަން  އެ  ޔާ 

ވަގުތީ   ނަމުގައި  ޑީޕީ.އާރު.އެސްގެ  ތަނުގެ،  އެ  އެކަމަކު  ކުރެވިދާނެ.  ހވަާލުކޮށްގެން  ބަޔަކާ  އައުޓްސޯސްކޮށްގެން 

ދަން މި  އަޅުގަނޑު  އެއީ  ނުގެންގުޅެވޭނެ.  ވަންދެނެއް  އަހަރު  ދެ  އަހަރު  ގޮތުގައި  ވާހަކައީ.  މވުައްޒަފުންގެ  ނަވާ 

ހާޒިރުކޮށްފއަި  ބޭފުޅުން  އެ  ނުބުނވެޭނެ  އަޅުގަނޑުމެންނަކަށް  ވިޔަސް  ގޮތެއް  ކޮންމެ  އަޅުގަނޑުމެން  އެހެނވްީމާ، 

ވެސް، ނުކޮށް ގޮތެއް ނިންމިއަކަސް އަޅުގަނޑުމެންނަކަށް ނުބުނވެޭނެ ދއާިމީނުކޮށް ހިފަހައްޓާށޭ. އެކަމެއް ނުކުރެވޭނެ  

މަކު އަޅުގަނޑުމެންނަށް ބަލާލަން ރަނގަޅު ނުކުތާއެއް އެބއަިން އެ ބޭފުޅުން ގެނެސްގެން،  އަޅުގަނޑުމެންނަކަށް. އެކަ

ނުވަތަ   މަސއަްކަތެއްތޯ  ކުރަންޖެހޭ  ދާއިމީކޮށް  އެއީ  ކޮބައިތޯ.  މަސައްކަތަކީ  ކުރުވާ  ލައްވާ  މުވައޒްަފުން  ވަގުތީ  މި 

ން މައްސަލައެއް ނެތް. އެކަމަކު ގާނޫނީ ގޮތުން އެ  ނޫންތޯ ކަށަވަރުކުރުމަށް އަޅުގަނޑުމެން އެބޭފުޅުން މިތަނަށް ގެނއަު

ނުކުރާށެކޭ   ދއާިމީ  ނުބުނވެޭނެ.  އެއްޗެއް  އިތުރު  މިއަކަށް  އަޅުގަނޑުމެންނަކަށް  ނުގެނަޔަސް  ގެނެޔަސް  ބޭފުޅުން 

ތިޔަ އިދާރާގައި ކުރަން މިއަށް ދޭނެ ޖވަާބަކީ، ދއާިމީކޮށް  އަޅުގަނޑުނަމަ، އަޅުގަނޑު  ޖެހޭ ނުބުނވެޭނެ. އެހެނވްީމާ، 

މަސއަްކަތްތައް ކުރުމަށް ޓަކައި ނަގާފައި ތިބޭ މުވައްޒަފުން ދއާިމީ ކުރުމުގެ އިޚުތިޔާރު ދީފީމޭ. އެއީ އަޅުގަނޑުމެން 

 ބުނަންޖެހޭނެ އއެޗްަކީ. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

 އިސްމާޢީލް އަޙްމަދު.

 

 : ދއާިރާ މެންބަރު އިސްމާޢީލް އަޙްމަދު ވާހަކަދއެްކެވުން

ނުކުތާއެއް.   ރަނގަޅު  ވަރަށް  ފާހަގަކުރެއްވީ  އެ  ދެންމެ  ޢީސަ  މެންބަރު  އިއްޒަތްތެރި  މުޤައްރިރު.  ޝުކުރއިްޔާ 

އަޅުގަނޑުމެން އެހާ ބޮޑަށް މީގެ ތެރއެަށް ވަންނަންޖެހޭ ކަމަކަށް ނުދެކެން. މި ގާނޫނުގައި ވަރަށް ސާފު ވާހަކައެއް މި 

ދުކޮށް އެގޮތަށް ލިޔުމުން އެ ބޭފުޅުންނަށް ދަންނވަަން އަޅުގަނޑު ވެސް ހަމަ  އޮތީ. އެހެނވްީމާ، އަޅުގަނޑު އއެަށް ތާއީ

 ތާއީދުކުރާ ވާހަކަ. 

 

 ރިޔާސަތުން ވާހަކަދެއްކެވުން:

މިހާރު އަޅުގަނޑުމެން އިއްޒަތްތެރި މެންބަރުން އިއުތިރާޟުނުކުރައްވާ ކަމަށް ވއެްޖެއްޔާ ހުރިހާ، އެކި ބޭފުޅުން އެކި  

ހމަަ  ގޮތަށް   ކޮމިޓީން  ބަލާލުމަށްފަހު  ދުވަހު  އަންގާރަ  އަންނަ  މި  ގެންނވަާފައި،  އެބޭފުޅުން  އޮތީމަ  ހުށަހަޅއުވްާފައި 

މުހިންމު  ވެސްހަމަ   ފާހަގަކުރައްވަނީ  އެ  ޢީސަ  އަޅުގަނޑުމެންނަށް.  ނިންމިދާނެ  ގޮތެއް  އެދވުަހަށް  އެދވުަހުން 

ން. ގާނޫނާ އެއްގޮތަށް ދއާިމީ ކުރަންޖެހޭ ބަޔަކު ދއާިމީކުރަން  ނުކުތއާެއް. އެއީ އެއްވެސް ޝއަްކެއް އޮތް ކަމެއް ނޫ

ދއާިމީއޭ  ތިމަންމެނަށް  ގޮތުން  އޮތް  ފާސްކޮށްފައި  އޮނިގަނޑު  މިތަނުން  ވިދާޅވުަނީ  ބޭފުޅުން  އެ  އެހެނަސް  ޖެހޭނެ. 

ލަން އެބަ ބޭނުން.  ނުކުރވެެއޭ. އެހެނވްީމާމ އެ ބޭފުޅުން އެ ވިދާޅވުަނީ ކޮން ވާހަކއައެްތޯ ވެސް އަޅުގަނޑު ސާފުކޮށް

އެއީ   ފާހަގަކުރއަްވައފި  ވެސް  ޢީސަ  އެބއަޮވޭ.  ރިފަކޮށްފައި  ޤާނޫނުއަސާސއީަށް  ވާހަކަތައް  ދިގު  ވަރަށް  ދެން، 

 ރެލވަަންޓު ވާހަކައެއް ނޫނޭ. އާދެ! އއިޒްަތްތެރި މެންބަރު ޙަސަން އަޙްމަދު.

 

 ވާހަކަދެއްކެވުން:ދއާިރާ މެންބަރު ޙަސަން އަޙްމަދު އިނގުރައިދޫ 

ވަކި ތިތާކު ނޫން ތި ބުނާ މީހުން ތިބެނއީަކއީެއް. މުޅި ދައުލަތުގެ ހުރިހާ ތަނއެްގައި އެބަތިބި މީހުން. ޓީޗަރުންގެ 

ހަތް  އަހަރު،  ފަސް  ހަމަ  ވިދާޅވުިހެން  އެ  މެންބަރު  އިއްޒަތްތެރު  ވިދާޅުވިހެން،  އެ  ޢީސަ  ހަމަ  ވެސް.  ގޮތުގައި 

ށް ދއާިމއީެއް ނުވެވޭ. ކޮންޓްރެކްޓަށް ދެ އަހަރު ނަގާފައި، ކޮންޓްރެކްޓު ހަމވަީމާ އެ މީހާ އަހަރުވާއިރު އެ މީހުންނަކަ

ނިޒާމެއް   ކުރވެޭނެ  މިކަން  ގޮތަކަށް  ނޫން  މި  އެހެނވްީމާ،  ހަލާކވުެދަނީ.  ޙަޔާތް  މުޅި  އެމީހާގެ  ދެން،  ދަނީ. 

އޮންނަންޖެހޭނެ ކަމަށް އަޅުގަނޑު ގަބޫލުކުރަނީ.    އުފއަްދާފައި، އެއްގޮތަކަށް، ދައުލަތުގެ ހުރިހާ ތަނަކަށް އެއްގޮތަކަށް

އަންނައިރަށް  ތަނަކުން  އެހެން  ނިންމާފއަި،  ގޮތެއް  އެތަނަށް  ކޮމިޓީން  މި  މިސާލަކަށް  ވެސް،  އެކަން  އެހެނވްީމާ، 

ރަނގަޅު   އެއީ  ނިންމުމެއް  ނިންމޭ  ދިރާސާކޮށްފައި  ވެސް  އެއްޗަކަށް  ހުރިހާ  އެ  ނިންމާފއަި،  ގޮތަކަށް  އެހެން 

ދއަުލަތުގެ ނިން ނޫން.  ތަނަކަށް  ވަކި  ހުރިހާ،  އެ  އެހެނވްީމާ،  އަޅުގަނޑުމެން.  ބަލއަިގަންނަންޖެހޭ  ކަމުގައި  މުމެއް 

ކަމަށް  އޮތް  މެންޑޭޓު  ކޮމިޓީގެ  މި  ޙއަްލުކުރުމަށް  އެކަންކަން  ވަންޏާމު  ކަމަށް  ހުރއެްޖެ  އެގޮތަށް  ތަނއެްގެ  ހުރިހާ 

 ދއެވްުން. ވަންޏާމު އެކަމަށް ރިޢާޔަތްކޮށްފައި ނިންމާލަ

 

 ރިޔާސަތުން ވާހަކަދެއްކެވުން:

މި ކޮމިޓީގެ މެންޑޭޓެއް އެ ހުރިހާ ކަމެއް ބަލާކަށް ނެތް. މި ކޮމިޓީގެ މެންޑޭޓުގައި އޮވޭ ކަރެކްޝަންގެ ކަންތައްތައް  

 ބަލަން. އަޙްމަދު ޒާހިރު، އިއްޒަތްތެރި މެންބަރު.

 

 ވާހަކަދއެްކެވުން: ގއަްދޫ ދާއިރާގެ މެންބަރު އަޙްމަދު ޒާހިރު 

ކީއްވެގެންބާއޭ   ބޭސްކޮށް  ކޮންޓްރެކްޓު  ކުރަން  މަސައްކަތެއް  ދއާިމީ  ސާފުނވުަނީ  ހަމަ  އަޅުގަނޑަށް  ޝުކުރއިްޔާ. 

މަޤާމުތއޯޭ  އެ  ކުރަން  މަސައްކަތެއް  ދއާިމީ  ދެން،  ސާފުނުވާ.  އަޅުގަނޑަށް  ކަންތައް  އެއް  އެއީ  އެއިނީ.  ނަގާފައި 

ނޫ ބޭނުނވްަނީ،  ވަޒީފާ ކްރިއޭޓުކުރަން  ދއާިމީ  ބޭފުޅުންނަށް  ތިބި  ނަގާފައި  ބޭސއްަށް  ކޮންޓްރެކްޓު  ނިއްޔާ 

ކްރިއޭޓުކޮށްދޭންތޯއޭ ބޭނުނވްަނީ، އެއީ އަޅުގަނޑު ސާފުކުރަން ބޭނުންވާ... ދެން، އަޅުގަނޑު ރިކުއެސްޓުކުރަން އޭ.ޖީ  

  ސާފުކުރަން. ޝުކުރއިްޔާ. އޮފީހުގެ ބޭފުޅެއް ވެސް ގެންނަން. އެއީ ކޮންޓްރެކްޓުގެ ކަންތައްތައް އޮތް ގޮތެއް

 

 ރިޔާސަތުން ވާހަކަދެއްކެވުން:

އޮފީސް،  އޭ.ޖީ  ހުށަހަޅއުްވައިފި  މެންބަރު  އއިޒްަތްތެރި  ހުށަހަޅާނަން،  އިރކުޮޅަކުން  އަޅުގަނޑު  އެހެނވްީމާ،  އާދެ! 

ދަންނވަާނަން ވޯޓަށް  އަޅުގަނޑު  އެހެނވްީމާ،  ގެންނަން.  ފަރާތް  ތިން  މި  ފިނޭންސް  އަދި  ވޯޓަށް  ކަރެކްޝަންސް   .

 ދަންނަވާލާނީ ޙަސަން ޢަފީފަށް ފުރުޞަތު އެރވުުމަށްފަހު. 

 

 )އޮފް ދަ ރކެޯޑުގައި މެންބަރުން މަޝްވަރާކުރެއްވުން( 

 

 ވިލުފުށި ދާއިރާގެ މެންބަރު ޙަސަން ޢަފީފް ވާހަކަދއެްކވެުން: 

މިހާރު  ،  ން މިއުޅޭ ވާހަކައަކީއަޅުގަނޑު ދަންނަވާލަ؟ އެދެން ވަކި އުސޫލެއް އެބައޮތްތޯށް  މިހާރު ދެން މި ފުރުޞަތަ

ނަގާ    ވަގުތީ ގޮތުންމީހުންނާއި    ނަގާ  ށްއަޅުގަނޑުމެންނަށް ވަރަށް ބޮޑަށް އޮޅިފައި މއިޮންނަނީ ކޮންޓްރެކްޓު އުސޫލަ

ނަގާފައި    މީހުންނާ. އުސޫލުން  ބަޔަކު    މީހުންނަކީކޮންޓްރެކްޓު  ނަގާ  ކުރަން  މަސައްކަތެއް  ވަކި  މއުްދަތަކަށް  ވަކި 

ދެން  މީހުން ،  އިނގޭތޯ.  އެ  ހުރަހެއް.  އޮތް  އުފެއްދުމަށް  ވަޒީފާ  ދއާިމީ  މީހުންނަކަށް  މި  ނުފެނޭ  އަޅުގަނޑަކަށް 

އެ  ވަޒީފާތައް  އެ  ވަންޏާ  ކަމަށް  ބޭނުން  ވޒަީފާއީ  ދއާިމީކުރަން  ދއާިމީ   ހަމަ  ހަމަޖައްސާފއަި  ށްގޮތަ  އެއްދއާިމީ 

ދެން ނަގަންވީ.  ކޮންޓްރެކްޓު،  މވުައްޒަފުން  ދއާިމީ  މި  ވަގުތީ  ،  އަޅުގަނޑަށް  މި  މީހުން  ނަގާ  ކޮންޓްރެކްޓަށް  މި 

އަނެއްކާ ދެވަނަ ފަހަރަށް ،  މީހުން ގޮތުގައި މި ބެލވެެނީ އެއީ އެއްކަލަ ވަކި މއުްދަތަކަށް ވަކި ކަމެއް ކުރަން ނަގާފައި

ކޮންމެ ތަނަކަށް ވެސް އެ މީހުންނަށް އެއީ  އެ މީހުން ބައިތިއްބަނީ. މިހާރު  ،  ން ނަގަނީހަމަ އެ މީހުރަނީ.  ކުއިޢުލާނު

މީހުންނަށް  އެ  ގޮތުގައި  ވޒަީފާއެއް  ދއާިމީ  އެއީ  ވަޒީފާ  އެ  ވަންޏާ  ކަމަށް  މަސައްކަތެއް  ކުރެވޭ  ދާއިމީކޮށް 

ސަރވިސް ސިވިލް  އެއީ  ސަރވިސްއަށް    .ހަމަޖެއްސޭނެ.  ސވިިލް  ސިވިލް  އެކަން  ލިޔެގެންހަމަ  ކުރވެެނވްާނެ.   

 ސަރވިސް ނޫނިއްޔާ ދެން ކަރެކްޝަނަށް އޮންނާނެ އެ ބާރު.  

 

 ރިޔާސަތުން ވާހަކަދެއްކެވުން:

 މިހާރު ވެގެން އުޅޭ ގޮތަކީ މި ކޮމިޓީން މި އޮނިގަނޑު ފާސްނުކޮށެއް އެ މީހުންނަކަށް މިހާރު އެކަން ކުރެވޭކަށް ނެތް.  

 

 ވާހަކަދއެްކވެުން:  ޙަސަން ޢަފީފުވިލުފުށި ދާއިރާގެ މެންބަރު 

މި   ގޮތަށް  ހުށަހެޅއުްވި  ޒާހިރު  އަޙްމަދު  އަޅުގަނޑު  ދެން  ޕއޮިންޓު  ނޫނީގާއާދެ!  ސާފުކޮށްލަން   ބޮޑަށް  ތަނކްޮޅެއް 

، ވެސް ގެނެސްގެން މި ކަންތައް ކުރުން ރަނގަޅު. ދެންކު  ކޮބއަިތޯ މއިޮތް ގޮތަކީ ބަލައިލަން އޭ.ޖީ އޮފީހުގެ ބޭފުޅަ

އޮތރޯިޓީގެ  އަދި ރިލޭޝަންސް  ލޭބަރ  ހުށަހެޅއުވްިހެން  މިހާރު  ޢީސަ  ހުރި  މީގަ،  މައި    އްސަލަތަކެއް ހުރިހާ 

ބަލަން ތެދުފޅުެއް  އަޅުގަނޑުމެން  ތެރޭގައި.  މިކަހަލަ    އިނގޭތޯ ޓީޗަރުން  ގިނއަިން    ބޭފުޅުން. ވެސް އެބަތިބި ވަރަށް 

ސަލައަކީ. ހަމަ ވަޒީފާ ދއާިމީ ވެއްޖިއްޔާ ކީއްވެގެންތޯ އެ  އެއީ އަޅުގަނޑުގެ މއަް؟ ކީއްވެގެންތޯ އެގޮތަށް ގެންގުޅެނީ

  ؟ވޒަީފާއަށް ދއާިމީ ގޮތުގައި ނުނެގެނވްީ

 

 ރިޔާސަތުން ވާހަކަދެއްކެވުން:

ޢީސަ އަޅުގަނޑު.  އާދެ!  މަޝްވަރާ   ފުދޭވަރަކަށް  އެހެނވްީމާ  މިހާރު  ޢީސަ ؛މއަްސަލައިގައި  އއިްޒަތްތެރި  ،  އާދެ! 

 މެންބަރު.

 

 ވާހަކަދއެްކެވުން: ދާއިރާގެ މެންބަރު އަޙްމަދު ޢީސާކެނދިކުޅުދޫ 

ޑީ.ޕީ.އާރު މި  މިހާރު  އިނގޭތޯ.  ވާހަކަފުޅުތަކެއް  ރަނގަޅު  ވަރަށް  ހަމަ  ދއެކްެވީ  އެ  ދެންމެ  ކޭސް  ޢަފީފް  .އެސް 

ރަ ވާގޮތަކީ ދއާިމީ ނުކުރަންޏާ ފުލް މުސާ  .އެސް ކޭސްތަކުގައި މިތަފާތވުާނެ ސވިިލް ސަރވިސް ކޭސްތަކާ. ޑީ.ޕީ.އާރު

ދނެް ނުޖެހޭނެ.  އެއީ  ،  ދޭކަށް  އިނގޭތޯ.  ހފިަހައްޓާނެ  ނުދީ  މީހުންނަށް  އެ  ވެސް  އެލަވަންސްތައް  ބއަެއް  އަދި 

ނޫނު ބުނާގޮތުން އއެވްެސް  ގާމިހާރު އެކަމަކު އަލަށް ތަޞްދީޤުކުރި  ،  ކުރީގައި އޮތް ގޮތަށް  ނޫނު މީގެގާވޒަީފާބެހޭ  

އިނގޭތޯ.  ވެސް  ހަމަ މުސާރަ ވެސް ދޭންޖެހޭނެ ކޮންމެގޮތަކަށް ވިޔަސް  .  އެލވަަންސެއް ވެސް ނުދއީެއް ނުހިފެހެއްޓޭނެ

ބައެއް    50، % 70ނޫނުގައި ދޭކަށް ނުޖެހޭނެ. %ގާކުރީގެ  ،  މިހާރު އޮންނަނީވެސް  ގައި  އެއީ ޕްރޮބޭޝަން ޕީރިއަޑު

ވިދާޅވުިހެން  އެ،  ދެން  .ސް ބަދަލުކޮށްފަވެސް ނުދޭ. މިހާރު އއެިނީ އޭތި ވެ އް  ސަރވިސް ޗާރޖެ.  ތަންތަނުން ދެނީ

ފުލް  ހަމަ  ލިބޭނީ  ވެސް  މުވައްޒަފަށް  ވަގުތީ  ސަރވިސްގައި  ސިވިލް  އެއީ  ހިނގަނީ.  މިހެން  މިކަން  ކީއްވެގެންތޯ 

  7ހަމަ އެ ހުރިހާ އއެްޗެއް ދީގެން ވަގުތީ ކިޔައިގެން    .އެ މަޤާމުގެ މުސާރަ ލިބޭނެ. ޢިނާޔަތްތައް ލިބޭނެ،  މުސާރަ

ވެސް އޮންނަނއީެއް ނޫން ސިވިލް   ވާ ލުޔެއް ށްމާލިއްޔަތަ،  ވާ  ވަކި ށްދއަުލަތަ ،ފައި އަހަރު ދވުަސް ވަންދެން ގެންގުޅެ

ވަގުތީ   މީހއާަށް ވެސް.  ގެންގުޅޭ މަސައްކަތު  ގޮތުން  ވަގުތީ  ބަރާބަރަށް ދޭނެ  ހުރިހާ އެލަވަންސެއް  ސަރވިސްގއަި. 

އަޅުގަނޑަށް އެނގިފައި އޮންނަ ގޮތުން ،  ނޫން ؟ވަގުތީ ޓީޗަރަށް ވެސް ލިބޭ ނޫންތޯ.  ގޮތުން ގެންގުޅޭ ޓީޗަރަށް ވެސް 

ތަފާތއެް އއެވްެސް  ވަންޏާ  ކަމަށް  އެހެނވްއެްޖެ  ނޫން  ލިބޭ.  ކަމެއް  އޮތް  ކިޔައިގެން .  ވެސް  ވަގުތީ  ހމައަެކަނި 

 ގެންގުޅޭކަން ދެން އަޅުގަނޑަށް ލިބިފައި ހުރި މަޢުލޫމާތު ގސޯް ނޫން ކަމަށް ވަންޏާ. 

  

 ވަރާކުރެއްވުން( )އޮފް ދަ ރކެޯޑުގައި މެންބަރުން މަޝް

  

 ރިޔާސަތުން ވާހަކަދެއްކެވުން:

 . އުޝާމް

 

 ވާހަކަދއެްކެވުން: ލިމާލެ ދާއިރާގެ މެންބަރު އަޙްމަދު އުޝާމްވި

މއަްސަލައަކީއާދެ!   މިއުޅޭ  ދިމވާެގެން  މި  އަސްލު  މުޤައްރިރު.  މި  ޝުކުރިއްޔާ  މަޖިލީހުން ،  ރައްޔިތުންގެ 

ޕްރޒިަންސް  އީ  އެ .  އޮންނަނީ ދެ ކްލެސިފިކޭޝަނއެް  ވަޒީފާގެ އޮނިގަނޑުގައި މިކަރެކްޝަންސްގެ  ފާސްކޮށްފައި މއިޮތް  

ސްޓާފުން ކްލެސިފިކޭޝަނާ. އެހެނވްީމާ،    ކްލެސިފިކޭޝަނާ. ކޮންޓްރެކްޓު  ކްޓުރެއޮފިސަރ ކްލެސިފިކޭޝަނާއި ކޮންޓް

އެތަނުގެ ސވިިލް ސްޓާފުން. އެހެނވްީމާ،  ،  ކްލެސިފިކޭޝަންގެ ދަށަށް މި ވަންނަނީ ހުރިހާ  ސްޓާފް  މި ކޮންޓްރެކްޓު

އުސޫލުން މި ވޒަީފާގެ އޮނިގަނޑު    ގޮތުގައި މީހަކު ވައްދަންޏާ މި ވއަްދަންޖެހެނީ ކޮންޓްރެކްޓު  މި ސވިިލް ސްޓާފުން

މިއޮތްގޮތުން ދާޅުވާ ވާހަކއަަކީމި ވިމިހާރު އޮތްގޮތުން. އެހެނވްީމާ، އެ ބޭފުޅުން    ތިމަންނަމެންގެ އޮނިގަނޑު މިހާރު 

ދިމވާެ އެބަ  މައްސަލަ  މި  ވައްދާއިރުގައި  ސްޓާފުން  ސްޓާފުން  އޭސވިިލް  ސވިިލް  މި  އޮނިގަނޑުގެ  އެހެނވްީމާ،   .

އް  ބުނާ ބައި ބަދަލުކޮށްދޭށޭ. އޭރުންނޭ މި މއަްސަލއަަށް ޙައްލެ  މި  ވއަްދަން ކޮންޓްރެކްޓު އުސޫލުން ނަގަންޖެހޭ ކަމަށް

މި އެހެނވްީމާ،  ތިމަންނަމެންނަކަށެ  އަންނާނީ.  ހިނދއެްގައި  ފާސްނުކުރާހާ  ސްޓާފުން   އްތަނުން  ކޮންޓްރެކްޓު  މި 

 އަޅުގަނޑުމެން އެހެނވްީމާ،  އުޅެނީ.    ދިމވާެގެން މި  މައްސަލަގެންގުޅުމުގެ މައްސަލަ ޙައްލުވާކަށް ނެތޭ. އެހެނވްީމާ،  

 އާދެ. ގަނޑުގައި އެ ބޭފުޅުން ފާހަގަކޮށްފައި އޮތް މއާްދާތައް ބަދަލުކުރުން. މި ކުރަންޖެހޭ ކަމަކީ މި އޮނި ހަމއަެކަނި

  

 )އޮފް ދަ ރކެޯޑުގައި މެންބަރުން މަޝްވަރާކުރެއްވުން( 

   

 ރިޔާސަތުން ވާހަކަދެއްކެވުން:

އިޢުތިރާޟުނުކުރައވްަންޏާ ތިބޭފުޅުން މި ހުށަހަޅާ  ނީ، އެއްވެސް އިއޒްަތްތެރި މެންބަރަކު  އަޅުގަނޑު މިހާރު މި ނިންމަ

އޭ  އިދާރާ،  4 އޮތޯރިޓީ.ކަރެކްޝަންސް،  ރިލޝޭަންސް  ލޭބަރ  ރިލޭޝަންސް.  ފޮރިންގ  އަދި  އޮފީސް   4މި  .  ޖީ 

ގެނެސް މަޢުލޫމާތެ،  ފަރާތުން  ބޭނުންފުޅުވާ  ބޭފުޅުން  ތި  ގެނެސް  އިދާރާ  ހަތަރު  މި  ދވުަހު   އްއަންގާރަ 

މި )ވަގުތުކޮޅަކަށްފަހު(  އޮނިގަނޑު  ސާފުކުރުމަށްފަހު  މުޙއަްމަދު  އާދެ!  އާދެ!  ...  އަރވުަން  ފުރުޞތަެއް  ރަސްމީ 

 ސަޢީދު. 

 

 ވާހަކަދއެްކެވުން: މާވަށު ދާއިރާގެ މެންބަރު މުޙއަްމަދު ސަޢީދު

ތިއާދެ!   މުޤައްރިރު.  އިއޒްަތްތެރި  ވަރަށް    ޝުކުރިއްޔާ  އަޅުގަނޑު  ގެންނަން  ޕާޓީތައް  އިނގޭތޯ.  ވިދާޅުވި  ތާއީދު 

، އަޅުގަނޑަށް އެނގޭ  އޭގެތެރއެަށް ސިވިލް ސަރވިސް އެޑްކޮށްލަން އަޅުގަނޑު ހަމަ ހިތަށް އަރަމުން މި ދިޔައީ، ދެން

އެތާ ގއަިމު ވެސް.  ހާސް މވުައްޒަފުން އުޅޭ    އަށވާީހަކަށްއެއީ  އެކަން. އެހެންވެ ރަސްމީ ފުރުޞަތެކޭ މި ދެންނެވީ.  

އިންޑައިރެ ހާސް  ކޮށްލއަިފިއްޔާމު.ސާޅިހަކަށް  އަނެކަތި  މާލީ  ކްޓުކޮށް  ދއަުލަތުގެ  ދިނުމުގެ    ،މުޅި  މުސާރަ  އެއްކަލަ 

ވިދާޅުވީ    މެކޭނޒިަމަށް ބޮޑު ބަދަލެއް އަންނާނެ މިކަހަލަ ކަމެއް ކުރާއިރުގައި އިނގޭތޯ. އިއޒްަތްތެރި މެންބަރު ޢީސަ އެ

ބަލަނީ ހަމަ ހުރިހާ މވުއަޒްަފުންނަކީ    މިން އެ މީހުން  ވެރިޔަކު ހަވާލުކުރީމަ ދެއި  މީގަ.  ވަރަށް ރަނގަޅު ވާހަކަފުޅެއް 

އުޅެން. އެއީ ރަނގަޅު ވެސް ގޮތް. އެކަމަކު ދައުލަތުގެ އެ ކެޕޭސިޓީ ނެތީމާ ރުއްސައިގެން  ވެސް ދާއިމީ ކޮށްގެން  

ވެދާނެ ކަމަކަށް  މުހިންމު  ވިސްނާލަންޖެހެއޭ  މއިަށް  އެހެނވްީމާ،  އިނގޭތޯ.  ޖެހެނީ  މި  ނަގަން  މީހުން  އޭ  ވަގުތީ 

މިކަމެވެސް،  ފއަިނޭންޝަލީ   ނަމަވެސް  ގޮތުގައި  އޮބްޒަރވަރެއް  ހަމަ ސވިިލް ސަރވިސް  ދާއިރުގައި    އްޕޮލިޓިކަލީ 

 ސވިިލް ސަރވިސްގެ އިސް ފަރާތް. . ތިއްބުން އިނގޭތޯ އިސް ފަރާތްމިތާ ބޭ

 

 ރިޔާސަތުން ވާހަކަދެއްކެވުން:

 އިސްމާޢީލް.

 

 އަޙްމަދު ވާހަކަދެއްކވެުން: ދވުާފަރު ދާއިރާގެ އިސްމާޢީލް 

މުޤއަްރިރު މަޢުލޫމާތެއް  ލިބިއަޅުގަނޑަށް  .  ޝުކުރއިްޔާ  ސަރވިސް  .  ކޮށްލަންސާއްހިހިތަށއްެރީ  ހަމަ  ހުރި  ސވިިލް 

އިނގޭތޯގައި  އަސްލު ނުގެންގުޅޭ  މުވައްޒަފުންނެއް  ގެންގުޅެނީ  . ވަގުތީ  މުވައްޒަފުން  މުވައޒްަފުން  ،  ވަގުތީ  ވަގުތީ 

ޝަރުތު .  ކުރަނީޓީޗަރަކަށް އިޢުލާނު  ށްމިސާލަކަ.  ހަމަވާ މވުައްޒަފެއް ނުލިބޭނަމަ އެ ޕޯސްޓަކަށްގެންގުޅެނީ ޝަރުތު  

އޮނިގަނޑުގައި    ވާހަމަ ހަމަވާ ޓީޗަރަކު ނުލިބިޖިއްޔާ އެއެ  ޓީޗަރުން ނުލިބެނީ. އެ  ފުރަން ދނެް    ޝަރުތު  ޕޯސްޓު 

ލިބޭ މީހަކު  ހަމަވާ  ޝަރުތު  އެ  ހަމަ  ނަގަނީ.  މުވައްޒަފަކު  އެހެނވްީމާ،    ވަގުތީ  ރިޕްލޭސްކުރވެޭ.  އޭތި  ހިސާބުން 

ނެގުމަކީ  މުވައޒްަފުން  ދއާިމީ  ހަމަ  އެއީ  ކަމެއް  ބާރުއަޅާ  ބޮޑަށް  ވަރަށް  ހަމަ  ސަރވިސްގައި  ވަގުތީ  .  ސވިިލް 

ލިބޭ ހިނދއެްގައި. އެހެނވްީމާ،  ނުހަމަވާ މވުައްޒަފުން    އަރމވުައްޒަފުން ނަގަނީ ޝަރުތު ހަމަވާ ވަރަށް އެ ކްރައިޓީރި

 ދޭނަމޭ.ކަން އަޅުގަނޑު އެ މަސައްކަތުގައި އުޅެވިފައި ހުރީމަ ހިތަށްއެރީ ސާފުކޮށްލައެ

 

 ރިޔާސަތުން ވާހަކަދެއްކެވުން:

ޢަފީފް.   ޙަސަން  ޢަފީފް.  ޙަސަން  މެންބަރު  މެންބަރު. )ވަގުތުކޮޅަކަށްފަހު(  އިއްޒަތްތެރި  އިއްޒަތްތެރި  ޝުކުރިއްޔާ 

ބޮޑަށް   ވަރަށް  ކުރެވިއްޖެމިކަމާ  މިހާރު  އޮތް  .  މަޝވްަރާ  ހުށަހެޅިފައި  މި  ބޭފުޅުން    5އެހެނވްީމާ،  ތި  ފަރާތް 



 2020 އޮކްޓޫބރަު 7             ވަނަ ބއަްދަލވުުން  46ކމޮޓިީގެ  ޤއަމުީ ސަލމާަތއާި ޚާރޖިީ ގުޅުންތކަގުެ

 

 

14 

 

މއިަންނަ އަންގާރަ ދވުަހަށް އަޅުގަނޑު    އްޖެއްޔާއް އެއްވެސް މެންބަރަކު ނުކުރއަްވާ ކަމަށް ވެޟެ އިޢުތިރާއެއްވެސް  

 . އެހެނވްީމާ، މި ޖަލްސާ މިހިސާބުން ނިންމާލނަް.ށްޖަހާއިރަ  10.00ން ހަމަ ދަންނަވާލާނަ

